
 

აკადემიის არქივის 

დ ე ბ უ ლ ე ბ ა 

 

საქართველოს მეცნიერებათა ეროვნული აკადემიის (შემდგომში - აკადემია) არქივი 

თავის საქმიანობაში ხელმძღვანელობს, ,,საქართველოს მეცნიერებათა ეროვნული აკადემიის 

შესახებ“ საქართველოს კანონით, აკადემიის წესდებით, აკადემიის შინაგანაწესით, 

წინამდებარე დებულებითა და სხვა საკანონმდებლო და კანონქვემდებარე ნორმატიული 

აქტებით. არქივს საერთო ხელმძღვანელობას უწევს საქართველოს მეცნიერებათა ეროვნული 

აკადემიის პრეზიდიუმის ერთ-ერთი წევრი. 

I. მიზნები და ამოცანები  

1. საქართველოს მეცნიერებათა ეროვნული აკადემიის არქივი (შემდგომში - არქივი) 

პასუხისმგებელია: 

ა) სიძველეთა სამეცნიერო-საცნობარო აღწერის წესით ამომწურავი და სრული 

ინფორმაციის გამოსავლენად დაამუშაოს უსასყიდლოდ შემოსული პირადი 

წარმოშობის აკადემიკოსთა ფონდები; 

ბ) კომპიუტერში შეიტანოს არქივის ფონდისათვის დოკუმენტების პროფილურ-

თემატური ვერსიები ელექტრონული საინფორმაციო ბანკის შესაქმნელად;  

გ) რესტავრაცია გაუკეთოს ძველ საარქივო დოკუმენტებს; 

დ) პერიოდულად ჩაატაროს ფონდსაცავის მთლიანი მასალების ექსპერტიზა; 

ე) დახმარება გაუწიოს აკადემიის განყოფილებებს და არქივის მასალებზე მომუშავე 

მეცნიერ-მკვლევარებს. 

ვ) გასცეს დაწესებულებებსა და კერძო პირებზე საარქივო ცნობები, დოკუმენტების 

ასლები და ამონაწერები. 

 

II. არქივის უფლებები 

2.1.  არქივს უფლება აქვს მოსთხოვოს აკადემიის სამეცნიერო განყოფილებებს, ადმი-

ნისტრაციული აპარატის სამსახურებს და დეპარტამენტებს ყოველ ხუთ წელიწადში ერთხელ 

ჩააბარონ არქივს მათი მუშაობის პროცესში შექმნილი საარქივო წესით დამუშავებული 

დოკუმენტები, მოქმედი კანონმდებლობის თანახმად. 

2.2. საჭიროების შემთხვევაში დაამყაროს საქმიანი ურთიერთობა სხვა დაწესებუ-

ლებებთან, არქივის კომპეტენციიდან გამომდინარე საკითხებთან დაკავშირებით. 

2.3. არქივის დოკუმენტებზე სამუშაოდ მკვლევართა დაშვებაზე პასუხისმგებელია არქივის 

უფროსი. 

 



III. არქივში დაცული მასალები 

არქივი იბარებს, აღრიცხავს და ფონდსაცავში ინახავს აკადემიის სამეცნიერო და 

ტექნიკური განყოფილებების, კინო, ფოტო, ფონო, აკადემიის ყოფილი სამეცნიერო-

კვლევითი დაწესებულებების 2006 წლამდე საარქივო დოკუმენტებს, აკადემიის წევრების, 

გამოჩენილ მეცნიერთა და ცნობილ საზოგადო მოღვაწეთა პირადი წარმოშობის ფონდებს, 

საქმეთა აღწერებს, კატალოგებს და ისტორიულ ცნობებს.  

IV. ხელმძღვანელობა და შტატები 

4.1. არქივს ხელმძღვანელობს არქივის უფროსი – საარქივო საქმის სპეციალისტი. არქივის 

უფროსს ნიშნავს და ათავისუფლებს აკადემიის პრეზიდენტი. 

4.2. არქივის შტატი განისაზღვრება არქივის ფონდსაცავში დაცული დოკუმენტების 

საერთო რაოდენობით, სამუშაოს მოცულობის, პროფილის და სირთულის გათვალისწინებით 

„ეროვნული საარქივო ფონდისა და ეროვნული არქივის შესახებ” საქართველოს კანონის 

მიხედვით. 

 

V. დებულებაში ცვლილებებისა და დამატებების შეტანა 

 

წინამდებარე დებულებაში ცვლილებებისა და დამატებების შეტანა შესაძლებელია 

პრეზიდიუმის შესაბამისი დადგენილებით.   

 

 


